
				এই পাতাটির মুদ্রণ সংশোধন করা প্রয়োজন। 
রামগড় ১৩ই জানুয়ারি, ১৯৪০ -'ফরওয়ার্ড ব্লক’এ স্বাক্ষরিত সম্পাদকীয়।
ফরওয়ার্ড ব্লক-এর সামনে ঘোরতর দুঃসময়। জন্মক্ষণ থেকে ব্লককে দু-মুখী সংগ্ৰাম চালাতে হচ্ছে, বৈদেশিক সাম্রাজ্যবাদের বিরুদ্ধে এবং ভারতীয় প্ৰতিবিপ্লবীদের বিরুদ্ধে । তা যে পথ গ্ৰহণ করেছিল তা সহজ ছিল না, কিন্তু ভারতীয় প্ৰতিবিপ্লব যে এত নির্মম, এত প্ৰতিহিংসাপরায়ণ, এত অনমনীয়, হতে পারে, বাস্তবক্ষেত্রে যা সম্ভব বলে দেখা যাচ্ছে, কেউ তা ভেবেছিল। কিনা সন্দেহ। আমরা আমাদের ব্যক্তিগত অভিজ্ঞতা থেকে জানি, বেশীর ভাগ সময় বাইরে থেকে চাপানো সাম্রাজ্যবাদের সঙ্গে লড়াই করার থেকে অনেক বেশী কষ্টকর স্বদেশের প্রতিক্রিয়ার সঙ্গে যোঝা । সম্প্রতি কয়েক মাসের মধ্যে আমরা দেখেছি, কত নিকট বন্ধু যারা বৈদেশিক সাম্রাজ্যবাদের বিরুদ্ধে সাহসের সঙ্গে লড়তে পারত, দক্ষিণপস্থার আক্রমণে তারা নতি স্বীকার
<s
সম্পূর্ণ নিরপেক্ষ চোখে, ইতিহাসের ছাত্র যে চােখে দেখে সেইভাবে, এই দৃশ্যটির দিকে মুহুর্তের জন্য যদি দৃষ্টিক্ষেপ করা যায় তাহলে দক্ষিণপন্থীদের তারিফ না করে পারা যায় না। তারা মুখে যতই অহিংসা ও সহিষ্ণুতার কথা বলুক না কেন, এই রাজনৈতিক দ্বন্দ্বে তারা সর্বস্বপণ করে উঠে-পড়ে লেগেছে। এরই নাম কুটরাজনীতি, ইতিহাসে যা সুবিদিত। এই দ্বন্দ্ব সব রাজনৈতিক যোদ্ধাদের মনে চাঞ্চল্য সৃষ্টি করতে বাধ্য-এমন কি তাদেরও মনে যারা বর্তমানে নিগৃহীত হচ্ছে ।
ফরওয়ার্ড ব্লক-এর অন্যতম প্ৰাথমিক উদ্দেশ্য ছিল কংগ্রেসে এবং দেশের ভিতরে যায় বামপন্থী আছে তাদের সুসংহত করা। ব্লক-এর আওতায় যখন তা সম্ভব হল না, বামপন্থী সংহতি কমিটি গঠন করা হল। কমিটি, তার পর থেকে উত্থান-পতনের মধ্যে দিয়ে চলেছে {

